
Talba

MINUTI

Il-Minuti tal-Laqgħa Nru. 88 li saret  fis-6 ta' Novembru, 2002 ġew konfermati.

  THE CHAIRMAN (Onor. Leo Brincat):   Qabel ngħaddu għall-agenda item tal-lum nistaqsi lis-segretarja jekk għandhiex xi korrispondenza x'tinqara.

  L-ISKRIVANA TAL-KUMITAT:  Għandna ittra mill-whip tan-naħa tal-gvern li qed tavża li l-Ministru tas-Servizzi Ekonomiċi se jissostitwixxi lill-Onor. George Pullicino għal-laqgħa tal-lum; ittra oħra mingħand il-Permanent Secretary fil-Ministeru tal-Finanzi fejn qed tgħid li għal-laqgħa tal-lum se jkun hawn preżenti minfloku Mr. Tonio Briguglio; u ittra mingħand l-Awditur Ġenerali:

Chairman

Public Accounts Committee

House of Representatives

The Palace

Valletta

Dear Hon. Brincat

Auditor General – Visit to Cyprus

I would like to inform you that on the 20th November 2002 I will be away from the Island.

I have been invited to participate in the GRECO – Group of States against Corruption seminar, to be held between 21 - 23 November, 2002. 

Mr Paul Borg, Assistant Auditor General, will be attending the Public Accounts Committee sitting on Wednesday, 20th November 2002.

Yours sincerely

Joseph G. Galea.”.  

  THE CHAIRMAN:  Nistieden lir-rappreżentant ta’ l-Awditur Ġenerali sabiex jekk jogħġbu jingħaqad magħna madwar il-mejda ħalli nibdew il-laqgħa tal-lum.

Is-Sur Paul Borg ħa postu madwar il-Mejda.

STQARRIJIET FINANZJARJI TAL-MALTA FREEPORT CORPORATION GĦAS-SNIN 2000 U 2001.

  THE CHAIRMAN:  Nistieden issa liċ-Chairman tal-Malta Freeport u lil xi uffiċjali li jista' jħoss li għandhom jakkumpanjawh sabiex ukoll jingħaqdu magħna madwar il-Mejda.  

Is-Sur Mark Portelli, is-Sur Reynold Portelli u s-Sur Stanley Portelli ħadu posthom madwar il-Mejda.

  THE CHAIRMAN:  Niskużaw ruħna maċ-chairman li għalkemm għadu in his early days - u nawguralu għall-ħatra tiegħu - se jkun qiegħed hawnhekk iwieġeb imma jien persważ li flimkien ma' l-uffiċjali l-oħra tal-Corporation ikun f'pożizzjoni li jwieġeb għad-domandi u interventi li jistgħu jagħmlu l-kollegi tagħna.     

Xtaqt nibda jien billi nieħu spunt mir-rapport finanzjarju nnifsu fejn jidħol il-Freeport Terminal.  Fid-director's report għas-sena 2001 jingħad li kienet a record breaking year, li x-xogħol sar b'livell għoli ta' effiċjenza, sar b'reliability u anke sar b'ċertu ammont ta' flessibilita`. Jidher pero` li għal dak li huwa financial performance, din ħżienet minflok tjiebet u dan minkejja li jingħad li kien hemm 12.8% żieda fit-traffic volume fuq is-sena ta' qabel.  Tistgħu tagħtuna r-raġunijiet u l-ispjegazzjonijiet min-naħa tagħkom?

  IS-SUR MARK PORTELLI (Chairman, Malta Freeport Corporation):   Jekk inħarsu lejn ir-riżultati tal-corporation bħala group naraw li mis-sena 2000 għas-sena 2001 l-operating loss naqas.  Ħafna minn dak il-loss joriġina mill-fatt li hemm depreciation charge ta’ iżjed minn USD6 miljun fis-sena 2000 u kważi USD5 miljun fl-2001. Issa that is purely an accounting entry and although it reflects a loss as an operating level the business remains cash flow positive peress li d-depreciation charge ma jkollhiex impact fuq il-cash resources tal-group.  
  THE CHAIRMAN:  Iżjed kummenti?  Il-Ministru Gatt.

  ONOR. AUSTIN GATT (Ministru tal-Ġustizzja u Gvern Lokali):  F'dan il-perijodu kif kienu sejrin ir-rati tal-handling tat-TEUs internazzjonalment?  Kien hemm sitwazzjoni fejn ir-rati kienu qed jonqsu, jiżdiedu jew jibqgħu stabbli?

  IS-SUR MARK PORTELLI:  Fil-fatt hemm a downward pressure fuq ir-rati, dejjem min-naħa tas-suq.  Dan jiġi mill-competition, speċjalment minn Gioia Tauro li f'dawn l-aħħar tliet snin rajnihom jidħlu at a certain level u qegħdin jippruvaw jieħdu kemm jistgħu mill-klijenti tagħna. Allura għandna a downward pressure fuq ir-rati.   Having said that, fuq is-sena 2000 and s-sena 2001 r-rati baqgħu stabbli.   

  ONOR. AUSTIN GATT:  L-entry “other operating charges” taħt il-profit and loss accounts,  x'jikkomprendi?

  IS-SUR MARK PORTELLI:  Hemm nofshom  li huma ħlasijiet lill-port workers ta’ xogħol ta’ stevedoring, hemm charge ta' USD3.6 million għal repair and maintenance, USD1.6 million għal fuel and oil u lista sħiħa ta’ items oħra imma basically those are the big items.   

  ONOR. AUSTIN GATT:  Id-depreciation fl-2001 stood at USD4.9 million.  X'qed tipprospettaw għas-snin li ġejjin bħala investiment f'infrastruttura u makkinarju?  

  IS-SUR MARK PORTELLI:  Bħalissa l-capital plan tal-kumpannija huwa to maintain the existing infrastructure, m’aħniex qed nantiċipaw li hemm new investment on the scale that was carried out historically.  Bħalissa we are running the business with the facilities that exist  u nantiċipaw li l-facilities li għandna, speċjalment min-naħa tat-terminal huma biżżejjed għad-domanda li se jkollna in the coming years.   

  ONOR. AUSTIN GATT:  Jista' jkun hemm gantry cranes li waslu biex jinbidlu?

  IS-SUR MARK PORTELLI:  Iva, fil-fatt there is a timeframe over which we need to improve the cranes li għandna bħalissa f'terminal 1 li għandhom average age ta’ 11 years.  Barra minn hekk, dawn il-cranes can handle vessels li għandhom 16 boxes across.  Illum il-vapuri are getting bigger and bigger u bħalissa għandna ħafna vapuri, li we have no choice but to handle at terminal 2, li huma 18 boxes across u qegħdin naraw vapuri on the drawing board li għandhom 22 boxes across.   So, in order to meet the requirements of our clients, we may have to replace certain cranes sometime in the future.

  ONOR. AUSTIN GATT:  Bħala flow ta' xogħol fil-Mediterran, how does the corporation figure fl-istrateġija sħiħa?  Given il-flow ta'  trade li hemm fil-Mediterran, kif inhu possibbli li wieħed iżid ix-xogħol mingħajr ma jogħlew il-prezzijiet tal-handling?

  IS-SUR MARK PORTELLI:   L-informazzjoni li għandna u l-istatistiċi li jsiru in the industry juru li the market is going to grow.  Fil-fatt jekk inħarsu lejn the growth prospects over 10 years naraw li s-suq tat-transhipment fil-Mediterran should more than double.  Il-goal tagħna m’huwiex biss minħabba s-suq imma biex at least we keep ahead and maintain our fair market share.  We expect our share of the market to grow at the same rate the market is growing until we reach a limitation, in terms of capacity, which would prevent us from handling more work. L-istrategy tagħna hija to maintain our market share.  Nista’ ngħid li din is-sena we’ve surpassed the Port of Piraeus – almenu hekk naħsbu għaliex għalkemm the statistics have been issued, they are not final –u b’hekk we moved from fourth largest to thrid largest.  Naturalment, our principle competition will always remain Gioia Tauro because of the geographical proximity.  

  ONOR. JOE CILIA:  Jekk qed ninterpreta l-affarijiet sewwa, fir-rapport għas-sena 2001 jidher li l-creditors - amounts falling due within one year jammontaw għal USD37 million.   Meta għandna operating loss ta' USD1.2 million, where does this leave us?  Tistgħu ukoll tgħidulna x’inhi l-pożizzjoni fir-rigward ta’ state guarantee debts or loans?

  IS-SUR MARK PORTELLI:  Għal dak li jirrigwarda l-kredituri, jekk immorru għal note 19 li hemm f’paġna 16 naraw li hemm breakdown iżjed dettaljata dwar is-Lm37 million li ssemmew.  Fil-fatt naraw li USD23.2 million minnhom huma relatati għal amounts owed  to group undertakings, jiġifieri dawk huma internal.  Imbagħad hemm ukoll il-bank loans secured li jammontaw għal Lm8.3 million.  

Rigward loans li huma secured mill-gvern nista’ ngħid li għandna a number of them li jinkludu USD250 million bond that was issued to finance the development of terminal 2,  and on top of that hemm xi loans mill-banek lokali that amount to approximately Lm18 million.  Il-pożizzjoni tagħhom hi li hemm ċerti loans that are traditionally being funded from cash flow and others which are being funded through the subventions. 

  ONOR. JOE CILIA:  Hemm xi pjan partikolari ta’ kif dawn se jitħallsu?

  IS-SUR MARK PORTELLI:  Is-sitwazzjoni llum hija li kull sena l-gvern jagħmel an annual allocation to meet the debt requirements associated with those loans.   

  THE CHAIRMAN:  Skond studju li ġie pubblikat dan l-aħħar kien hemm konklużjoni li l-goverment subvention għall-freeport, fuq bażi per capita, hija ogħla minn dik għad-drydocks  u x-shipbuilding.   Huwa proġettat li fis-snin li ġejjin il-livell ta' sussidju tal-gvern jonqos jew jiġi b'xi mod ridimensjonat?   

  IS-SUR MARK PORTELLI:  Jien naħseb li the two are not comparable għaliex id-dejn li ħa l-gvern fuq il-freeport is related to infrastructural works, filwaqt li ħafna mid-dejn – and I am just guessing – li hemm fuq id-drydocks huwa fuq operating expenses.  Illum il-freeport – u mhux illum biss,  imma for a long time, anzi since its inception  – is cash flow positive and has always managed to meet its obligations in terms of running expenses from its own revenue generating activities.

  THE CHAIRMAN:  L-Onor. Cilia kien qed jitkellem dwar investment in group undertakings.  Jien nixtieq nirriferi għall-istess paġna 14 fejn hemm investment in associated undertakings.  Fil-fatt hemm żieda sostanzjali f'dawk li huma klassifikati bħala other movements f’dawn l-investments.  Jekk tieħu t-tielet line filwaqt li fis-sena 2000 – u hawnhekk qed nitkellem bħala group mhux bħala company – l-other movements figure  kienet ta’ USD376,000, fis-sena 2001 kieent ta’ USD3.096 million.  Jekk imbagħad wieħed iħares lejn l-aħħar line isib li fis-sena 2000 kienet ta’ USD619,000 million u fis-sena 2001 telgħet għal USD1.648 million.   Tistgħu forsi tispjegawlna dawn il-varjanzi bejn sena u oħra?

  IS-SUR MARK PORTELLI:  Il-varjanza li għandna fl-other movements in the third line hija relatata mar-reduction in  share capital ta' l-Oil Tanking.  Iż-żieda li hemm bejn I-sena 2000 u l-2001 ż-żieda hija relatata ma' l-investment li għamilna fi Brindisi Terminal fejn għandna 40% shareholding tiegħu.  

  THE CHAIRMAN:  Il-Ministru.

  ONOR. JOSEF BONNICI (Ministru għas-Servizzi Ekonomiċi):  Jien segwejt b'interess id-diskussjoni li kienet għaddejja dwar il-kompetizzjoni, b’mod partikolari, minn Gioia Tauro u xtaqt norbot din mal-loan ta’ madwar USD 250 million li l-korporazzjoni kellha toħroġ internationally biex tkun tista' tiżviluppa terminal 2.   Issa jien xtaqt nistaqsi jekk tafux kif inhi l-pożizzjoni ta' Gioia Tauro, fis-sens ta’ jekk tafux x’jagħmlu meta jkollhom bżonn jagħmlu capital investment.  Dawn jissellfu jew inkella tiġi mogħtija lilhom għajnuna u allura jistgħu jaffordjaw inaqqsu r-rati ferm aktar u jikkaġunaw dik li tissejjaħ unfair competition?

  IS-SUR MARK PORTELLI:  Aħna nafu li mill-1995 'il hawn huma rċevew madwar USD252 million mill-fondi tal-gvern Taljan u ta' l-Ewropa. Dawn kienu funds that were given to Gioia Tauro for infastructural works which has put them on a footing fejn għandhom facilities aħjar minn tagħna.   

  ONOR. JOSEF BONNICI:  Sur Portelli, inti at one point għedt li l-Freeport żamm ir-rati li jiċċarġa stabbli.  Jien naf li intom ma tkunux tafu r-rati tal-kompetituri mija fil-mija, pero` mill-informazzjoni li għandkom tafu jekk dawn bdewx inaqqsu r-rati u li allura wassal biex jiġbdu ċertu kummerċ li mbagħad fil-verita` kkaġunalhom il-problemi?

  IS-SUR MARK PORTELLI:  Aħna għandna indikazzjonijiet tajbin li juru li biex ħadu l-klijent li tlifna din is-sena, jiġifieri l-Grand Alliance, dawn naqsu r-rati.

  IS-SUR STANLEY PORTELLI (Direttur u Segretarju tal-Kumpannija)  Fil-fatt il-Grand Alliance fi stqarrija pubblika li ħarġu meta telqu kkwotaw il-prezz bħala r-raġuni għalfejn telqu.   U biex immur lura għad-domanda orġinali tal-Ministru rrid ngħid li l-mudell li l-Gvern jiffinanzja l-infrastruttura tal-port huwa adottat mhux biss fil-Italja iżda kważi fil-portijiet kollha ta' madwarna.   Biżżejjed insemmu li bħalissa f’Napli għaddej xogħol ta' bini ta' terminal u estenzjoni li se jkun iffinanzjat parti mill-Gvern u parti mill-fondi Ewropej, ħaġa li qed nesperjenzaw aħna wkoll fi Brindisi.   

  ONOR. JOSEF BONNICI:  Jiġifieri l-Freeport ta' Malta għandu żvantaġġ kbir li m'għandux aċċess għal dawn il-fondi mill-Unjoni Ewropea li għandhom ħafna mill-kompetituri tagħna.  U hawnhekk qed nitkellmu fuq miljuni kbar.

  IS-SUR MARK PORTELLI: Iva, u apparti mill-fatt li għandhom fondi għall-infrastructural works, fil-każ ta’ Gioia Tauro, peress li dawn huma located in the south of Italy għandhom il-benefiċċju tal-fondi reġjonali.    Fil-fatt l-informazzjoni li għandna hi li ħadu Euro80 million għal staff training and human resource development.   Ovvjament in business terms this means li meta jkunu qegħdin jagħmlu l-costings tar-rati li jkollhom bżonn to charge clients, the cost basis is lower than ours and therefore fl-opinjoni tagħna the competition which we are being faced is unfair to a certain extent.   
  ONOR. JOSEF BONNICI:  Meta dawn  irnexxielhom jieħdu klijent li kellu l-Freeport wieħed ovvjament ried jara jekk għandux inaqqas ir-rati biex jikkompeti wkoll, imma finalment id-deċiżjoni kienet li r-rati jibqgħu stabbli u wieħed imur għal substitutes x'imkien ieħor.   Tista' tgħidilna xi ħaġa fuq il-linji l-ġodda li ħdimtu fuqhom biex jagħmlu tajjeb għal dak li ntilef?

  IS-SUR MARK PORTELLI:  F’Marzu tas-sena 2001 tlifna  l-Grand Alliance, u kif qal tajjeb is-segretarju tal-kumpannija, dan ġara prinċipalment għaliex they got a better rate at Gioia Tauro.   Kif dawn tawna n-notice, iċ-chairman  - dak iż-żmien ma kontx jien - immediately embarked on a mission to substitute that work u mal-ewwel sab il-Yang Ming  u K Line li kellhom two-thirds of the work li kellhom il-Grand Alliance; il-Yang Ming u K Line  għandhom xogħol ta’ transshipment ta’ madwar 200,000 TEUs u l-Grand Alliance kellhom 300,000 TEUs.   Allura  n-net effect kien ta' 100,000 TEUs.   U dawk il-100,000 TEUs mhux biss we managed to source them through other clients but we also managed to surpass that number.  Fil-fatt illum we are looking at the position fejn il-volum tax-xogħol qiegħed up by 8.5%.
  ONOR. JOSEF BONNICI:  U r-rati baqgħu stabbli?

  IS-SUR MARK PORTELLI:  Ir-rati baqgħu stabbli sa ċertu punt.  Li qed jaħdem kontrina bħalissa hija l-weakness fid-dollar.   

  THE CHAIRMAN:   Xtaqt nirriferi għal żewġ fatturi u forsi tagħtu spjegazzjoni għalihom.  L-ewwel waħda tirriferi għal pagna 15 fejn jidher li fit-trade debtors hemm żieda ta' 19% minn sena għall-oħra u l-oħra tmur għal paġna 10 fejn jissemmew id-directors’ emoluments fejn ukoll hemm żieda ta' 63% bejn is-sena 2000 u s-sena 2001.   

  IS-SUR MARK PORTELLI:  Rigward it-trade debtors nista’ ngħid li there are no specific reasons associated with  that increase; they are probably related maż-żieda fit-turnover.  Rigward id-directors’ emoluments ir-raġuni kienet għaliex kien hemm direttur in an executive capacity li kellu xi termination incentive.

  THE CHAIRMAN: Iżjed kummenti? L-Onor. Attard Montalto.

  ONOR. JOHN ATTARD MONTALTO:  L-ewwelnett irrid nawgura lis-Sur Portelli formalment għall-ħatra tiegħu.  Li xtaqt nistaqsi huwa jekk il-Freeport għandux xi mod jew ħsieb kif jista’ jżid il-produttivita` tat-turnover kull siegħa għaliex din għalija hija l-iżjed ħaġa mportanti għall-futur tal-korporazzjoni.   

  IS-SUR MARK PORTELLI:  Fil-fatt fl-aħħar collective agreement - ir-riżultat għad irridu narawh fl-accounts għal din is-sena - ħadna ħsieb li nieħdu ċerti miżuri u tajna incentive package lill-ħaddiema li if they achieve certain goals għandhom a bonus.  So from that point of view we are trying to tackle the productivity that we achieve with our own workforce.   Issa on top of that irnexxielna nakkwistaw fil-collective agreement li l-crane operator li jkun qed jaħdem fuq l-heavy hook  jaħdem throughout the break u b’hekk ma jkollniex starts and stops u l-productivity tibqa' at a certain constant  level  li eventually will result on improved productivity on the whole vessel.   

  IS-SUR STANLEY PORTELLI:  L-għan tagħna huwa li meta jidħol vapur nirriduċu l-port stay tiegħu to the least minimum għaliex ovvjament dik hija x-xewqa ta’ kull klijent.   Kontrattwalment aħna qatt ma kellna każi fejn sar claim għaliex il-port stay ma ġietx rispettata skond il-kuntratt, iżjed u iżjed f'din l-aħħar sena fejn kif qal iċ-chairman, il-produttivita` min-naħa tal-ħaddiema tagħna u min-naħa tal-ħaddiema tax-xatt tjiebet b’riżultat tan-negozjati li kellna magħhom.   Min-naħa tal-ħaddiema tagħna hemm l-inċentiv tal-produttivita` u min-naħa tal-ħaddiema tax-xatt irnexxielna nottjenu iżjed flessibilita` fl-allokazzjoni tagħhom.  Apparti milli naqqasna n-numru ta’ nies li jkunu allokati f’kull gang ottjenejna wkoll il-flessibilita` fl-allokazzjoni tagħhom bejn crane u ieħor.  Dan fil-fat qed jidher fir-riżultati.

  ONOR. JOHN ATTARD MONTALTO:  Imma kemm fil-fatt huwa t-turnover bħala average kull siegħa?

  IS-SUR STANLEY PORTELLI:  At the moment, kif naħdmuh aħna - għax kull port jaħdmu b'mod differenti – huwa ta’ 17 clean moves an hour. Per eżempju, fil-kalkulazzjoni tagħhom Gioia Tauro jżidu ċerti affarijiet li aħna ma nqisuhomx parti mill-produttivita` per se,  Dawn, jekk itellgħu ħaddiem tax-xatt biex jirrilaxxja l-containers iqisuh bħala move ukoll.

  ONOR. JOHN ATTARD MONTALTO:  Kif inhi l-pożizzjoni tagħna meta kkomparata ma' ta’ portijiet oħrajn fil-Mediterran?   

  IS-SUR MARK PORTELLI:  Ovvjament wieħed irid jieħu into consideration a number of factors.   Firstly the work methods fejn kull port għandu l-work methods tiegħu li huma constrained mill-collective agreements mal-port workers u mal-ħaddiema - fil-fatt ċertu xogħol li aħna nagħtu lill-ħaddiema tax-xatt, fil-każ ta’ Gioia Tauro, dawn jagħtuh b’subcontracting lil private operators – kif ukoll il-makkinarju.  Aħna li nippruvaw nagħmlu huwa li l-comparisons nagħmluhom ma' Gioia  Tauro għaliex they are our biggest competitors.   Fil-fatt Gioia Tauro għandhom setup differenti minn tagħna; filwaqt li l-makkinarju li għandhom jippermetti li jtellgħu l-productivity aħjar minn tagħna, għandhom imbagħad high running costs associated with that.  On top of that għandhom ukoll a high capital investment.   Għalhekk, meta nagħmlu comparisons we try to discount these effects to compare like for like.  When you discount the effects of both the work methods and the type of machinery naħsbu li l-produttivita` tagħna hija aħjar minn tagħhom.

  THE CHAIRMAN:  Iżjed kummenti?  L-Onor. Galea Pace.

  ONOR. VICTOR GALEA PACE:  X'livell ta'  capacity jeżisti bħalissa?  

  IS-SUR MARK PORTELLI:  Din is-sena se nagħlqu b’madwar 8% over and above last year.  This will take us to 1.2 million TEUs.   Aħna nemmnu li on the excisting configurations we can take this number up to 1.4 million TEUs.   Thereafter we will require additional equipment for handling purposes.  It-target tagħna hu in the long term to maintain our fair market share, li jekk is-suq se jikber minn 8 million TEUs għal 20 million TEUs over the next 15 years – the industry report suggests this – then we will have a lot to do.

  THE CHAIRMAN:  Iżjed mistoqsijiet?  L-Onor. Attard Montalto.

  ONOR. JOHN ATTARD MONTALTO:   Parti mill-kumpanniji sussidjarji tal-Freeport tinkludi l-warehousing.  Xtaqt nistaqsi jekk hemmx pjanijiet biex jiżdiedu l-faċilitajiet fil-warehousing jew x'inhi d-direzzjoni tal-Freeport dwar dan.  

  IS-SUR MARK PORTELLI:  Aħna għandna pjan biex inżidu l-warehouses imma għalissa m’aħniex qegħdin naraw il-possibbilta` li nwettquh prinċipalment minħabba l-feasibility tiegħu.

  ONOR. JOHN ATTARD MONTALTO:  Jien naf li l-Medserv kienet għamlet kuntratt mal-Freeport biex tiġi riallokata għall-Freeport.  Hemm xi żviluppi fuq dan jew inkella saru xi taħdidiet? 

  IS-SUR MARK PORTELLI:  Bħalissa qegħdin jokkupaw l-art, il-kuntratt kien ġie ffirmat, kellhom jixxiftjaw minn Manoel Island minħabba l-proġett li qed isir hemmhekk, diġa` xxiftjaw xi affarijiet, beda l-bini fuq l-uffiċċji u suppost li fi Frar jixxiftjaw l-uffiċċji tagħhom  hemmhekk.

  ONOR. JOHN ATTARD MONTALTO:   Xtaqt nissuġġerixxi, jekk hu possibbli, li jerġgħu jinfetħu t-taħdidiet mal-Medserv biex jingħataw il-coal wharf li hemm il-Belt fejn kien jinħażen il-faħam.  Dak illum mhux qed jintuża adegwatament.  Peress li l-affarijiet għadhom fil-bidu – almenu safejn jien infurmat – jista’ wieħed jikkonsidra li jerġa’ jiftaħ it-taħdidiet dwar dan iċ-ċaqliq?  

  IS-SUR MARK PORTELLI:  Għalina it will be an advantage because the space they have been allocated is a large area at a good rent to them and in the future, if we need to expand our yard space it will infringe on our possibilities to expand.
  ONOR. JOHN ATTARD MONTALTO:   Jien naħseb li jkun worthwhile li wieħed jipprova jara l-possibbilta` ta' dan qabel ma jsir aktar investiment.

  IS-SUR MARK PORTELLI:    The only downside hija li l-investiment min-naħa tagħhom beda and is in full swing; qegħdin jibnu blokk ta' uffiċċji li se jkun lest fi Frar.

  THE CHAIRMAN:  Dan ir-rapport jitkellem b'mod pożittiv dwar il-qabża teknoloġika li qed ikun hemm anke fit-taħriġ tan-nies.  Għal dak li huwa equipment, il-korporazzjoni tħoss li hija abreast ma' l-aspirazzjonijiet tagħha f'dik li hija qabża teknoloġika u anke għal dik li hija kompetizzjoni diretta fir-reġjun tal-Mediterran innifsu?  M’iniex qed nitkellem biss mil-lat ta’ competitive edge imma anke on a technological level.   X'inhi l-pożizzjoni?

  IS-SUR MARK PORTELLI:  Mill-informazzjoni li għandna, aħna bħala Freeport konna wieħed mill-ewwel kumpanniji fit-transshipment  to install a particular piece of software developed by a software house – Navis Systems – that is based in California.   Li nafu żgur hu li the system is now standard practice and has been installed as standard practice in most ports.  Fil-fatt dan l-aħħar hawn  Malta ttellgħet konferenza tan-Navis user groups fejn ġew il-users tan-Navis Systems from different ports throughout Europe and in the exchange of information li kien hemm f’dik il-konferenza it would appear li aħna qegħdin up-to-date with the best software. 

  IS-SUR STANLEY PORTELLI:  Mhux biss din il-konferenza nżammet f'Malta, talli dawk li ħadu sehem urew interess li jixtru ċertu software li aħna żviluppajna in-house.

  THE CHAIRMAN:  Aktar kummenti?  L-Onor. Attard Montalto.

  ONOR. JOHN ATTARD MONTALTO:  Mr Chairman, kulħadd jaf li sar consortium ġdid ta' merger bejn diversi linji ta'  vapuri.  Din ovvjament tidher li m’hijiex xi ħaġa ġdida; iżjed ma jgħaddi ż-żmien iżjed għandna nistennew li jkun hemm mergers bejn linji kbar ta' vapuri sabiex ovvjament ikollhom aktar kontroll tas-suq u jkunu jistgħu jkunu aktar b'saħħithom biex jiddettaw in-noll li jħallsu meta jużaw it-trasport.  Il-Freeport għandha tibda taħseb sabiex toffri servizz aktar globali?  Tista’ tieħu spunt minn dan u tipprova toħloq strategic partnership ma' freeports oħrajn?  L-idea kienet ġiet żviluppata mill-Port Authority ta' Singapore.  Bħala Freeport għandna nieħdu l-idea u nippruvaw nibdew ninnegozjaw ma' freeports oħrajn biex ikun hemm xi forma ta' strategic alliance bejn erba' jew ħames freeports mondjali ħalli flimkien inkunu nistgħu noffru a world service. 

  IS-SUR MARK PORTELLI:  Mingħalija kien sar rapport madwar tliet snin ilu bejn Gioia Tauro, Damietta u aħna.   Dan kien sar fiż-żmien meta konna qed nippruvaw nieħdu l-concession ta' Taranto.   Ma nistax ngħid x’kienet ir-raġuni why it failed  għax m’iniex ċert.   

  ONOR. JOHN ATTARD MONTALTO:    I was thinking more on the lines of a strategic alliance between non-Mediterranean freeports.  Veru li fil-Far East bħalissa hemm il-problemi, imma that is a very strategic location.     

  IS-SUR MARK PORTELLI:   Naħseb li it has been looked at as part of the privatisation process.

  ONOR. JOHN ATTARD MONTALTO:   Jidher li nies li bħalek huma esperti f'dawn l-affarijiet jaraw din bħala l-unika soluzzjoni biex freeports ikunu jistgħu jiġġieldu lill-għaqdiet li qed isiru bejn il-major clients tal-linji tal-vapuri.

  ONOR. JOSEF BONNICI:  Hawnhekk xtaqt nidħol ngħid xi ħaġa jien għaliex din aktar tirrigwarda aspett ta' policy u għandha x'taqsam ukoll ma' privatisation.  Huwa veru li wieħed jista’ jipprova jsib dawn it-tip ta' associations, pero` mhux faċli.   Jekk inħarsu lejn il-Mediterrran u l-portijiet ta’ Damietta u Gioia Tauro naraw li dawn qed jikkompetu ma' xulxin u allura l-interessi huma komuni, pero` f'ċerti ċirkostanzi kulħadd jipprova jiġbed lejn fejn l-aktar li jaqbillu.   Naturalment hemm opportunitajiet f’portijiet aktar 'il bogħod, pero` minħabba li l-volum tat-trade naqas - wieħed irid jifhem li bir-riċessjoni li kien fl-Amerika, fil-Far East, fil-Ġermanja u f'postijiet oħra fl-Ewropa il-volum tat-trade naqas worldwide -  dan effettwa portijiet ta' transhipment, effettwa x-shipyards u effettwa ħafna aspetti oħra.  

M'hemmx dubju li parti mill-istrateġija tal-privatisation m’hijiex sempliċement biex ikollok servizz immexxi mill-privat, imma biex tiżdied l-effiċjenza.   Pero` dan irridu nippruvaw ninkwadrawh f’xi ħaġa li aktar tagħti vantaġġ lill-freeport tagħna u tpoġġih f'xi ħaġa aktar kbira u allura tippermettilu li jikber aktar b'rati aktar siguri u tajbin.   Jiġifieri din hija xi ħaġa li ċertament  li l-privatisation unit qiegħed iħares lejha imma naturalment it’s early days biex wieħed jitkellem fuq dan is-suġġett.

  ONOR. JOHN ATTARD MONTALTO:  Ma nafx jekk qabel ma ġejt jien – niskuża ruħi għaliex ġejt ftit tard - saritx xi diskussjoni fuq il-privatisation.   

  THE CHAIRMAN:  Proprjament dik taqa' taħt il-brief tal-Ministeru tal-Finanzi.  Jien naħseb li l-iktar li nistgħu inġebbduha - dejjem jekk jippermettu l-Membri – huwa li naraw jekk il-Freeport Corporation hijiex imdaħħla fil-proċess innifsu.  Naħseb li minħabba l-kunfidenzjalita` jkun aħjar jekk ma nidħlux f’aktar dettalji. 

  ONOR. JOSEF BONNICI:  Jien naħseb li hawnhekk irridu noqogħdu ftit attenti.  L-iskop li twaqqfet privatisation unit separata kien proprju għaliex mhix il-policy tal-gvern li meta jkun se jipprivatizza xi ħaġa jaqbad lill-bord u liċ-chairman preżenti u jgħidilhom biex jipprivatizzaw.    Fil-fehma tagħna din is-separation hija healthy għax inti naturalment għandek l-operational aspects u għandek  aspetti li għandhom element ta' strateġija aktar differenti.  Jien ma naħsibx li għandna ninvolvu n-nies preżenti li għandna magħna fid-diskussjoni tal-privatisation; min irid jista’ jagħmel id-domandi lill-Ministeru tal-Finanzi.

  ONOR. JOHN ATTARD MONTALTO:  Ħalli ngħidlek għaliex naħseb li huwa mportanti li l-privatisation unit iżżomm affjatament mal-Freeport.   

  ONOR. GEORGE HYZLER (Segretarju Parlamentari): Pero` m’huwiex ir-rwol ta’ dan il-Kumitat li jiddiskuti policy li lanqas biss għadha seħħet.   Kritika li ħafna drabi jaqla’ dan il-Kumitat hija li r-rwol tiegħu huwa li jiddiskuti l-affarijiet ħafna wara li jkunu ġraw.  Dak huwa fin-natura tal-Kumitat u jkun żball jekk fuq l-aġenda nibdew niddiskutu l-policy tal-gvern as it unfolds; it is just not the place.  Naturalment hemm il-Parlament fejn jistgħu jsiru d-domandi kif issuġġerixxa l-Onor. Bonnici pero` mhuwiex l-lok li l-politika tal-gvern rigward privatisation jew rigward kwalunkwe politika oħra tiġi diskussa f’dan il-Kumitat.   Il-kurżita` tegħlibna lkoll u t-tentazzjoni tkun qiegħda hemmhekk,  pero` f'dan l-istadju ma nixtieqx li lil dan il-Kumitat ngħabbuh b'responsabbiltajiet li ma kenux intiżi għalih.

  THE CHAIRMAN:  Jekk tippermettuli xtaqt nippreċiża ftit.   Meta jien, flimkien mal-Membri tal-Kumitat konna l-Ingilterra fejn anke konna rajna  l-PAC in session konna stabbilixxejna li bħala kumitat aħna lanqas għandna dritt nistaqsu jekk il-gvern għandux jipprivatizza azjenda jew le because that is a matter of policy; tista' taqbel u tista’ ma taqbilx.   Aħna bħala Kumitat nintervjenu biss once li tkun seħħet il-privatisation.  Hemmhekk aħna nistgħu nikkritikaw u nistaqsi għalfejn tkun intgħażlet kumpannija “A” minflok kumpannija “B” u għaliex it-terms kienu “X” minflok “Y”.   Għalhekk filwaqt li nappella li jkun hemm daqsxejn prudenza fuq dan l-issue naħseb li nistgħu nistaqsu,  mingħajr ma nidħlu fi specifics -  fil-fatt naħseb li din kienet id-domanda oriġinali ta' l-Onor. Attard Montalto -  x’inhu l-input tal-management tal-Freeport Corporation fil-privatisation process.  Il-proċess innifsu m'għandniex nittekiljawh anke minħabba natura ta' konfidenzjalita` ta' xi trattattivi li jistgħu jkunu għaddejjin.

 ONOR. AUSTIN GATT:  Naqblu.

 IS-SUR MARK PORTELLI:  Nistgħu nikkonfermaw li l-management u ċ-chairman kienu nvoluti fil-preparation tad-dokument ta' due dilegence li kien il-bażi ta' r-request for proposal li kien ħareġ il-gvern.

  THE CHAIRMAN:  Grazzi.   Hawn iżjed kummenti?   Jidher li m'hawnx għalhekk nirringrazzja lill-Membri preżenti, lill-management tal-Freeport Corporation u lir-rappreżentanti ta’ l-Awditur Ġenerali.  

Fis-7:32p.m. il-Kumitat aġġorna.

